
Dyddiad cyhoeddi: 6 Ionawr 2025

Cais Rhyddid Gwybodaeth 05/24

Rydych chi wedi gofyn y canlynol i ni...

1. Copi neu grynodeb/amlinelliad o’r wybodaeth yn y cytundeb(au) rheilffordd ynghylch cysylltedd trên-llong yn Harbwr Abergwaun. Rwy’n ymwybodol bod/oedd hon yn adran benodol o hyd cymharol fyr, tudalen neu ddwy efallai. Mae’n defnyddio iaith sy’n awgrymu y bydd cysylltiad trên o fewn (faint o amser) i’r llong gyrraedd e.e. Abertawe/Caerdydd ac ati...

2. Copi o unrhyw ohebiaeth gyda Stena Line ar fater cysylltiadau trên-llong yn Harbwr Abergwaun, o fis Medi 2022 hyd heddiw.

3. Gohebiaeth fewnol TrC ynghylch y newid i'r amserlen hwylio ym mis Gorffennaf 2023 ar lwybr Abergwaun-Rosslare, a chysylltiadau rheilffordd i/o (yn benodol, dileu’r cysylltiad trên nos o’r llong). Byddai unrhyw wybodaeth berthnasol yn y cyfnod Ionawr-Gorffennaf 2023.

4. Os nad yw cysylltedd trên–llong wedi’i nodi yn y cytundeb rheilffyrdd mwyach, yr wybodaeth ganlynol:
· y dyddiad y cafodd ei ddileu
· y rheswm/rhesymau dros ei ddileu
· Gohebiaeth fewnol TrC (h.y. rhwng adrannau) ynghylch ei ddileu (ystod dyddiadau – y 3 mis cyn y dyddiad a nodwyd ar gyfer ei ddileu)

5. Cofnod/amlinelliad o unrhyw waith ymgynghori/ymgysylltu â rhanddeiliaid ynghylch dileu’r cysylltiad rheilffordd gyda'r nos oddi ar long Rosslare yn Abergwaun (2023 hyd heddiw).

YMATEB

Cwestiwn 1

[bookmark: _Hlk189735127]Nid oes unrhyw beth yn y Cytundeb Grant OLR (neu yn flaenorol yn y Cytundeb Grant ODP) ynghylch cysylltedd trên-llong yn Harbwr Abergwaun.

Cwestiwn 2 a 3

Gweler y dogfennau isod a’r rheini sydd ynghlwm.

Mewn perthynas â golygu gwybodaeth bersonol a rhif teithiwr, mae’r esemptiadau canlynol yn berthnasol –

Adran 40(2) – Gwybodaeth Bersonol
Adran 43(2) – Buddiannau Masnachol
Mae adran 43 yn esemptiad cymwys ar sail rhagfarn sy’n ei gwneud yn ofynnol i’r awdurdod ystyried budd y cyhoedd mewn datgelu.
Ffactorau sy'n Ffafrio Datgeliad
Byddai datgelu’r wybodaeth hon yn hyrwyddo bod yn agored ac yn dryloyw a gallai gyfrannu at drafodaeth gyhoeddus.
Ffactorau sy'n Ffafrio Peidio â Datgelu
O dan Ddeddf Rhyddid Gwybodaeth 2000, mae esemptiad buddiant masnachol Adran 43 (2) yn datgan bod gwybodaeth yn wybodaeth a gaiff ei hesemptio os byddai ei datgelu o dan y Ddeddf Rhyddid Gwybodaeth yn niweidio buddiannau masnachol unrhyw berson, neu’n debygol o wneud hynny.
Nid yw datgeliad mewn ymateb i Gais Rhyddid Gwybodaeth yn ddatgeliad i’r ymgeisydd unigol ond yn hytrach yn ddatganiad i’r parth cyhoeddus. Byddai datgelu’r manylion hyn yn gyhoeddus yn debygol o niweidio buddiannau masnachol Trafnidiaeth Cymru. 
Mae Trafnidiaeth Cymru o’r farn bod gwybodaeth o’r fath yn debygol o niweidio ein buddiannau masnachol fel corff cyhoeddus sy’n gweithredu mewn marchnad gystadleuol.
Prawf Cydbwyso
Cyn penderfynu pa un o’r dadleuon hyn sydd fwyaf argyhoeddiadol, mae angen cwblhau prawf cydbwyso. Yn yr achos hwn, y ffactor allweddol sy’n ffafrio peidio â datgelu yw buddiannau masnachol Trafnidiaeth Cymru ac mae angen pwyso a mesur hyn yn erbyn y ffactor allweddol sy’n ffafrio datgelu sy’n ymwneud â thryloywder.
Derbynnir bod atebolrwydd a dangos tryloywder yn ffactor cryf sy’n ffafrio datgelu. Rydym ni wedi penderfynu bod yn rhaid rhoi mwy o bwys ar ddiogelu buddiannau masnachol Trafnidiaeth Cymru yn yr achos hwn.
Byddai rhyddhau niferoedd teithwyr yn rhoi TrC dan anfantais pe bai ein cystadleuwyr yn eu gweld.
Adran 40

O dan esemptiad adran 40, ni ddylid datgelu data personol os byddai hyn yn mynd yn groes i’r egwyddorion diogelu data.

Diffinnir data personol gan y Rheoliad Cyffredinol ar Ddiogelu Data (GDPR) fel a ganlyn - 

"Mae 'data personol' yn golygu unrhyw wybodaeth sy’n ymwneud ag unigolyn byw y gellir ei adnabod (‘gwrthrych y data.’); Ystyr unigolyn byw y gellir ei adnabod yw unigolyn y gellir ei adnabod, yn uniongyrchol neu’n anuniongyrchol, yn benodol drwy gyfeirio at ddynodwr fel enw, rhif adnabod, data lleoliad neu ddynodwr ar-lein, neu un neu fwy o ffactorau sy’n benodol i hunaniaeth gorfforol, ffisiolegol, genetig, meddyliol, economaidd, diwylliannol neu gymdeithasol yr unigolyn byw hwnnw.”

Mae canllawiau Swyddfa'r Comisiynydd Gwybodaeth yn nodi’r canlynol –

Pan fydd awdurdod cyhoeddus yn cael cais am wybodaeth sy’n ddata personol am ei weithwyr, rhaid iddo benderfynu a fyddai datgelu yn torri Egwyddor 1 y Ddeddf Diogelu Data, hynny yw, a fyddai datgelu’r wybodaeth yn deg ac yn gyfreithlon. Bydd p’un a yw’r datgeliad yn deg yn dibynnu ar nifer o ffactorau, gan gynnwys:
  a yw’n ddata personol sensitif;
  canlyniadau datgelu;
  disgwyliadau rhesymol y gweithwyr; a hefyd 
 a oes diddordeb dilys gan y cyhoedd neu’r sawl sy’n gofyn am gael gweld yr wybodaeth, a’r cydbwysedd rhwng hyn a hawliau a rhyddid gwrthrych y data.

Yn yr achos hwn, rydym wedi nodi mai data personol yw rhai o enwau, cyfeiriadau e-bost a rhifau ffôn yr unigolion yn y dogfennau hyn, A BYDDAI rhyddhau enwau’r unigolion YN MYND yn groes i egwyddor gyntaf y Ddeddf Diogelu Data.

Mae angen i TrC ystyried yr effeithiau neu’r canlyniadau tebygol y bydd datgelu gwybodaeth bersonol yn eu cael ar y staff. Ni ddylid datgelu data os bydd gwneud hynny’n achosi effeithiau niweidiol heb gyfiawnhad ar y staff dan sylw. 

Mae’n bwysig cofio bod datgelu gwybodaeth bersonol o dan y Ddeddf Rhyddid Gwybodaeth yn gyfystyr â'r “byd yn gyffredinol”. 

Y cwestiwn allweddol wrth ddatgelu gwybodaeth bersonol yw beth fydd y niwed a fydd yn deillio o ddatgelu.

Ni fyddai gan yr unigolion dan sylw unrhyw ddisgwyliad y byddai eu henwau / cyfeiriadau / rhifau ffôn yn cael eu rhyddhau i’r parth cyhoeddus.

Mae’r effaith negyddol bosibl a allai ddeillio o ddatgelu yn drech nag unrhyw fudd cyhoeddus. Gallai rhyddhau enwau / cyfeiriadau / rhifau ffôn yr unigolyn hyn arwain at gyfathrebu mynych sy’n gyfystyr ag aflonyddu.

Ni ellir anwybyddu’r effaith negyddol ar yr unigolyn ac ar TrC.

Cwestiwn 4

Ddim yn berthnasol.



Cwestiwn 5

O ran cysylltu â rhanddeiliaid ym Mhenfro, rydym yn cysylltu’n rheolaidd drwy e-bost â SPRAG, PRTA a NPTF. Mae’r Grwpiau Defnyddwyr Rheilffyrdd / Gweithredu hyn yn rhan o’n Grŵp Cyswllt Trafnidiaeth (TLG) ac ymgynghorir â nhw fel rhan o unrhyw newidiadau i amserlenni rydym ni’n eu cynnig.

Fe wnaethom gyfarfod â’r rhanddeiliaid hyn ar y dyddiadau canlynol:
· 7 Rhagfyr 2022 – Cyfarfod TLG
· 21 Mehefin 2023 - Cyfarfod TLG
· 17 Hydref 2023 - TrC a Swyddfa’r Dirprwy Weinidog Trafnidiaeth
· 22 Tachwedd 2023 - TrC a Llywodraeth Cymru
· 14 Chwefror 2024 - TrC a Transport Focus
· 11 Ebrill 2024 – Cyfarfod TLG
· 13 Tachwedd 2024 – Cyfarfod TLG
· 3 Chwefror 2025 – Cyfarfod Partneriaeth Rheilffordd Leol

Gwahoddwyd y rhanddeiliaid hyn (ynghyd ag eraill, gan gynnwys Cyngor Sir Penfro) hefyd i gymryd rhan yn yr ymgynghoriadau canlynol ar amserlenni rheilffyrdd:

· Rhagfyr 2022 - Bwletin Rhanddeiliaid yn ymdrin â gweithdai ymgysylltu amserlenni: https://transportforwales.createsend.com/campaigns/reports/viewCampaign.aspx?d=t&c=1D0BF24312780B9F&ID=2F6E96AE27718B7F2540EF23F30FEDED&temp=False&tx=0&source=Report.
· Rhagfyr 2023 - Bwletin rhanddeiliaid a gyhoeddwyd ar 11 Rhagfyr 2022: https://transportforwales.createsend.com/campaigns/reports/viewCampaign.aspx?d=t&c=1D0BF24312780B9F&ID=C878EAF77E08F1A32540EF23F30FEDED. Anfonwyd neges e-bost atgoffa ar 9 Ionawr 2023.
· Ysgrifennwyd at gyn-gadeirydd NPTF (Fforwm Trafnidiaeth Gogledd Sir Benfro) yn uniongyrchol i rannu’r wybodaeth ddiweddaraf am amserlen mis Rhagfyr 2023 (anfonwyd neges e-bost ar 20/12/2022).
· Rhagfyr 2024 - Ymgynghoriad ar Adolygiad yr Amserlen: Adolygiad o Amserlen TrC ar gyfer y Dyfodol | Cyfle i Ddweud eich dweud gan Trafnidiaeth Cymru

Rydym hefyd yn cynnal Fforymau Rhanddeiliaid chwarterol nad ydynt yn cynnwys y Grwpiau Defnyddwyr Rheilffyrdd a enwir uchod, ond maent yn cynnwys rhanddeiliaid yn Sir Benfro fel Cyngor Sir Penfro, Croeso Sir Benfro, Bwrdd Iechyd Hywel Dda a Choleg Sir Benfro. Mae’r fforymau hyn hefyd yn cael eu defnyddio i roi’r wybodaeth ddiweddaraf i randdeiliaid am y datblygiadau diweddaraf o ran amserlenni, ac i ofyn am adborth drwy ymgynghori (yr un ymgynghoriadau ag y soniwyd amdanynt uchod).

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

* From 30t June 2023, Stena are changing their Rosslare <> Fishguard ferry timetable

until 29% June 2023 from 30% June 2023
[Train h/c 1B96/1B97 2£34/2635 1896/1B97 2E34/2€35
[Ferry arr
[Train arr
[Train dep.
[Ferry dep.

To provide connections to and from the later night -time boat, we’d need to move 2E34 and 2E35 back by
~2 hours. This has a traincrew cost (longer diagrams), and 2E34 21:03 Carmarthen > Fishguard does carry

18 passengers as far as Fishguard & Goodwick (and just one all the way to Fishguard Harbour!), so it is
useful for local people

Alternatively, we could provide an extra train at Fishguard at ~00:15, which has a Traincrew and variable
train mileage cost

The number of passengers connecting at Fishguard to and from the current 21:45 arrival/23:45
departure to/from Rosslare averages one (1)

